
Acht do leasú an Achta um Ghairmithe Sláinte agus Cúraim Shóisialaigh, 2005; agus do 
dhéanamh socrú i dtaobh nithe gaolmhara. [9 Nollaig 2017]

Achtaítear ag an Oireachtas mar a leanas:

Mínithe

1. San Acht seo—

ciallaíonn “Acht 2012” an tAcht um Ghairmithe Sláinte agus Cúraim Shóisialaigh (Leasú), 
2012;

ciallaíonn “Acht 2014” an tAcht Sláinte (Forálacha Ilghnéitheacha), 2014;

ciallaíonn “Príomh-Acht” an tAcht um Ghairmithe Sláinte agus Cúraim Shóisialaigh, 2005.

Leasú ar alt 9 den Phríomh-Acht

2. Leasaítear alt 9 den Phríomh-Acht—

  (a) i bhfo-alt (7) (a leasaíodh le halt 3(b) d’Acht 2012)—

   (i) i mír (a), trí “a shainainmniú in alt 4(1) nó le rialachán faoi alt 4(2)” a chur in 
ionad “a shainainmniú le rialachán”, agus

   (ii) i mír (b), trí “chun corrfholúntas a líonadh nó” a chur isteach i ndiaidh “chun na 
Comhairle”,

   agus

  (b) tríd an bhfo-alt seo a leanas a chur isteach i ndiaidh fho-alt (8) (a cuireadh isteach le 
halt 7 d’Acht 2014):

 “(9) San alt seo, tá le ‘corrfholúntas’ an bhrí chéanna atá leis i Sceideal 1.”.

Leasú ar alt 28 den Phríomh-Acht

3. Leasaítear alt 28 (a leasaíodh le halt 15 d’Acht 2014) den Phríomh-Acht—

  (a) i bhfo-alt (1), trí “, fho-alt (8)” a scriosadh,

  (b) i bhfo-alt (4), trí “agus go dtí deireadh na hidirthréimhse, de réir bhrí alt 90, i ndáil 
leis an ngairm lena mbaineann” a chur isteach i ndiaidh “a chomhdhéanamh den 
chéad uair”, agus

  (c) trí fho-alt (8) a scriosadh.

Leasú ar alt 28A den Phríomh-Acht

4. Leasaítear alt 28A (a cuireadh isteach le halt 16 d’Acht 2014) den Phríomh-Acht—

  (a) i bhfo-alt (1), trí “(7) agus (10)(a)” a chur in ionad “(7), (10)(a) agus (11)”,

  (b) i bhfo-alt (4), trí “agus go dtí deireadh na hidirthréimhse (más ann) de réir bhrí alt 
90, i ndáil le gach ceann de na gairmeacha lena mbaineann” a chur isteach i ndiaidh 
“a chomhdhéanamh den chéad uair”,

  (c) i bhfo-alt (5), trí “agus go dtí deireadh na hidirthréimhse de réir bhrí alt 90, i ndáil 
leis an ngairm lena mbaineann” a chur isteach i ndiaidh “don ghairm sin é”, agus

  (d) trí fho-alt (11) a scriosadh.

Leasú ar alt 31 den Phríomh-Acht

5. Leasaítear alt 31 den Phríomh-Acht—

  (a) i bhfo-alt (1), tríd an mír seo a leanas a chur in ionad mhír (fa) (a cuireadh isteach le 
halt 6(b) d’Acht 2012):

  “(fa) critéir nó coinníollacha, lena n-áirítear critéir nó coinníollacha maidir le 
breisoideachas, oiliúint bhreise nó taithí bhreise, le haghaidh daoine ar 
mian leo—

   (i) tús a chur le cleachtadh na gairme sin, más rud é, maidir leis an 
duine lena mbaineann—

    (I) go bhfuil cáilíocht cheadaithe aige nó aici (de réir bhrí alt 38), 
nó

    (II) gur dhámh an Foras Teiripe Fisicí agus Eolaíochta Feidhmí, 
Baile Átha Cliath, Baitsiléir Eolaíochta san Eolaíocht Sláinte 
Fheidhmeach agus Dioplóma sa Teiripe Fhisiceach dó nó di tar 
éis an 1 Eanáir 2013,

    agus nár chleacht sé nó sí an ghairm, ar feadh tréimhse a bheidh 
sonraithe sna fodhlíthe, ó fuair sé nó sí an cháilíocht cheadaithe nó 
an Baitsiléir Eolaíochta agus an Dioplóma lena mbaineann, nó

   (ii) athchromadh ar an ngairm sin a chleachtadh, ar daoine iad nach 
raibh ag cleachtadh na gairme ar feadh tréimhse a bheidh sonraithe 
sna fodhlíthe, 

   lena n-áirítear critéir nó coinníollacha a bhaineann—

    (I) le hoideachas agus oiliúint na ndaoine sin,

    (II) leis an modh ar a bhfíorófar go bhfuil na hinniúlachtaí iomchuí 
ag na daoine sin, nó

 a.3

    (III) le haon ní eile, más rud é, i dtuairim an bhoird clárúcháin lena 
mbaineann, gur gá nó gurb inmhianaithe, chun an pobal a 
chosaint, critéir nó coinníollacha i ndáil leis an ní sin a shonrú i 
bhfodhlíthe;”,

   agus

  (b) tríd an bhfo-alt seo a leanas a chur in ionad fho-alt (2) :

 “(2) Ní mór a shonrú i gcód um iompar agus eitic ghairmiúil a ghlacfaidh bord 
clárúcháin gairme sainainmnithe—

  (a) na caighdeáin iompair, feidhmíochta agus eitice a mbíonn súil leo ó 
chláraithe de chuid na gairme sin, agus

  (b) go ngníomhóidh cláraithe na gairme sin go feadh a gcuid eolais, 
scileanna, inniúlachta agus taithí.”.

Leasú ar alt 38 den Phríomh-Acht

6. Leasaítear alt 38 den Phríomh-Acht—

  (a) i bhfo-alt (1), tríd an mír seo a leanas a chur in ionad mhír (ca) (a cuireadh isteach 
le halt 7(a) d’Acht 2012):

  “(ca) i gcás go mbeidh fodhlí déanta ag an mbord faoi fhomhír (i) nó (ii) 
d’alt 31(1)(fa) i leith daoine ag a bhfuil cáilíocht cheadaithe (de réir 
bhrí alt 38), agus go ndeimhneoidh duine lena mbaineann an fodhlí don 
bhord gur chomhlíon sé nó sí na critéir agus gur chomhaill sé nó sí na 
coinníollacha arna sonrú san fhodhlí sin,”,

   agus

  (b) tríd an bhfo-alt seo a leanas a chur isteach i ndiaidh fho-alt (2E) (a cuireadh isteach 
le halt 22(e) d’Acht 2014):

 “(2F) Deonóidh Bord Clárúcháin na bhFisiteiripeoirí clárú do dhuine—

  (a) a dhéanfaidh iarratas ar chlárú chuig Bord Clárúcháin na bhFisiteiripeoirí 
ar an dáta a thiocfaidh alt 6(b) den Acht um Ghairmithe Sláinte agus 
Cúraim Shóisialaigh (Leasú), 2017 i ngníomh, nó dá éis, agus tráth 
nach déanaí ná an 31 Nollaig 2019,

  (b) a chomhlíonfaidh ceanglais mhíreanna (a), (c), (d) agus (e) d’fho-alt 
(1),

  (c) i gcás go mbeidh fodhlí déanta ag Bord Clárúcháin na bhFisiteiripeoirí 
faoi alt 31(1)(fa)(i) i leith daoine ar dhámh an Foras Teiripe Fisicí 
agus Eolaíochta Feidhmí, Baile Átha Cliath, Baitsiléir Eolaíochta san 
Eolaíocht Sláinte Fheidhmeach agus Dioplóma sa Teiripe Fhisiceach 
dóibh tar éis an 1 Eanáir 2013, agus go ndeimhneoidh duine lena 
mbaineann an fodhlí don bhord sin gur chomhlíon sé nó sí na critéir 
agus gur chomhaill sé nó sí na coinníollacha arna sonrú san fhodhlí sin, 
agus

 a.5

  (d) ar dhámh an Foras Teiripe Fisicí agus Eolaíochta Feidhmí, Baile Átha 
Cliath, Baitsiléir Eolaíochta san Eolaíocht Sláinte Fheidhmeach agus 
Dioplóma sa Teiripe Fhisiceach dó nó di tar éis an 1 Eanáir 2013.”.

Leasú ar alt 91 den Phríomh-Acht

7. Leasaítear alt 91 den Phríomh-Acht—

  (a) trí na fo-ailt seo a leanas a chur isteach i ndiaidh fho-alt (4):

 “(4A) Deonóidh Bord Clárúcháin na bhFisiteiripeoirí (dá ngairtear “an Bord” san 
fho-alt seo agus i bhfo-alt (4B)) clárú do dhuine—

  (a) a dhéanfaidh iarratas ar chlárú chuig an mBord ar an dáta a thiocfaidh alt 
7 den Acht um Ghairmithe Sláinte agus Cúraim Shóisialaigh (Leasú), 
2017 i ngníomh, nó dá éis, agus tráth nach déanaí ná aon bhliain amháin 
tar éis an dáta sin,

  (b) a chomhlíonfaidh ceanglais mhíreanna (b), (d) agus (e) d’fho-alt (1),

  (c) a léireoidh chun sástacht an Bhoird go raibh sé nó sí ag gabháil sa Stát 
do mheasúnú, cóireáil agus bainistiú neamhord matánchnámharlaigh, 
faoi theideal fisiteiripeora nó teiripeora fhisicigh, ar feadh tréimhse 2 
bhliain (nó ar feadh tréimhsí arb é a méid, á nglacadh le chéile, ná 
méid na tréimhse sin) le linn na tréimhse 5 bliana dar críoch an dáta 
ar a dtiocfaidh alt 7 den Acht um Ghairmithe Sláinte agus Cúraim 
Shóisialaigh (Leasú), 2017 i ngníomh, agus

  (d) is duine—

   (i) ag a bhfuil—

    (I) Dioplóma sa Teiripe Fhisiceach a dhámh an Foras Teiripe Fisicí 
agus Eolaíochta Feidhmí, Baile Átha Cliath, tar éis 1991 agus 
roimh 2010, nó Dioplóma sa Teiripe Fhisiceach agus Baitsiléir 
Eolaíochta san Eolaíocht Sláinte Fheidhmeach a dhámh an 
Foras Teiripe Fisicí agus Eolaíochta Feidhmí, Baile Átha Cliath, 
tar éis 2009, nó

    (II) cáilíocht ghairmiúil atá, i dtuairim an Bhoird, sách iomchuí 
maidir leis an ngairm sin agus a fhianaíonn caighdeán oilteachta 
a fhreagraíonn do cháilíocht i gclásal (I),

    nó

   (ii) a chríochnóidh go rathúil measúnacht ar inniúlacht ghairmiúil 
a leagfaidh an Bord amach de réir aon treoirlínte a eiseoidh an 
Chomhairle agus a fhianóidh an caighdeán oilteachta, maidir le 
neamhoird mhatánchnámharlaigh a mheasúnú, a chóireáil agus a 
bhainistiú, is gá chun clárú sa ghairm.

 (4B) Maidir le feidhm an Bhoird faoi fho-alt (4A), is feidhm í i dteannta, agus 
ní feidhm í in ionad, a fheidhme faoi fho-alt (1) i ndáil le hiarratasóirí ar 
chlárú.”,

    agus

 a.6

  (b) i bhfo-alt (6), trí “nó le linn na tréimhse dá dtagraítear i bhfo-alt (4A)(a)” a chur 
isteach i ndiaidh “le linn na hidirthréimhse faoin alt seo.”.

Leasú ar alt 91A den Phríomh-Acht

8. Leasaítear alt 91A (a cuireadh isteach le halt 16 d’Acht 2012) den Phríomh-Acht, i mír 
(b), trí “nó, más cuí, tar éis dheireadh na tréimhse a shonraítear i bhfo-alt (4A)(a) den alt 
sin” a chur isteach i ndiaidh “tar éis dheireadh na hidirthréimhse lena mbaineann”.

Gearrtheideal agus tosach feidhme

9. (1) Féadfar an tAcht um Ghairmithe Sláinte agus Cúraim Shóisialaigh (Leasú), 2017 a 
ghairm den Acht seo.

 (2) Tiocfaidh an tAcht seo i ngníomh cibé lá nó laethanta a cheapfaidh an tAire Sláinte le 
hordú nó orduithe i gcoitinne nó faoi threoir aon chríoch nó foráil áirithe agus féadfar 
laethanta éagsúla a cheapadh amhlaidh chun críoch éagsúil nó le haghaidh forálacha 
éagsúla.

 a.7

